
CONVENIO ENTRE A AXENCIA GALEGA DE INNOVACION DA CONSELLERIA DE
EDUCACION, CIENCIA, UNIVERSIDADES E FORMACION PROFESIONAL E A
AGENCIA ESTATAL CONSEJO SUPERIOR DE INVESTIGACIONES CIENTIFICAS, M.P.
(CSIC) PARA INSTRUMENTAR A CONCESION DUNHA SUBVENCION POR PARTE DA
AXENCIA GALEGA DE INNOVACION DESTINADA A COMPLEMENTAR AS AXUDAS
AO PERSOAL INVESTIGADOR PRINCIPAL GANADOR DUNHA AXUDA DO
PROGRAMA DO CONSELLO EUROPEO DE INVESTIGACION (ERC) NO MARCO DO
PROGRAMA HORIZON EUROPE

Santiago de Compostela e Madrid, a 9 de decembro de 2025

INTERVENEN

Dunha parte, D. Roman Rodriguez Gonzalez, conselleiro de Educacién, Ciencia,
Universidades e Formacién Profesional, nomeado para este cargo polo Decreto
44/2024, do 14 de abril de 2024 actuando no exercicio das facultades que ten
atribuidas polo artigo 34 da lei 1/1983, do 22 de febreiro, de normas reguladoras da
Xunta de Galicia e da sua presidencia; e polo decreto 138/2024, de 20 de maio, polo
que se fixa a estrutura orgdnica da Conselleria de Educacién, Ciencia, Universidades
e Formacién Profesional e presidente da Axencia Galega de Innovacién, en virtude
do disposto no artigo 12 do Decreto 50/2012, de 12 de xaneiro, polo que se crea a
Axencia Galega de Innovacion e se aproban os seus estatutos e Disposicidn adicional
13® do Decreto 49/2024, de 22 de abril, polo que se fixa a estrutura orgdnica das

consellerias da Xunta de Galicia.

Doutra parte, D. Carlos Closa Montero, en nome e representacion, na sua calidade
de vicepresidente de Organizacién y relaciones institucionales da Agencia Estatal
Consejo Superior de Investigaciones Cientificas, M.P. (CSIC), que intervén en virtude
do seu nomeamento efectuado mediante Acordo do Consejo Rector do CSIC, na sua
reunion de 30 de novembro de 2022 (BOE 23 de decembro de 2022)- Resolucién da
Presidencia do CSIC do 14 de decembro de 2022, pola que se resolve convocatoria de

libre designacion). Ademais actia en nome e representacién deste organismo

publico de investigacion en virtude do exercicio das facultades que, en materia de

convenios, ten delegadas por Resolucion da Presidencia do CSIC (artigo 11.1), de 5 de
decembro de 2023 (BOE de 18 de decembro de 2023).

As partes, na representacion que ostentan e coas facultades que os seus respectivos
cargos no exercicio das atribuciéns que, para convir en nome das entidades que
representan, tefien conferidas, recofiécense capacidade xuridica e competencias

suficientes para a subscricion do presente convenio e, ao efecto,

EXPONEN

PRIMEIRO.- A Axencia Galega de Innovacién é unha axencia publica autondmica
encadrada nas entidades instrumentais do sector publico autondmico reguladas no
titulo 1l da Lei 16/2010 do 17 de decembro, de organizaciéon e funcionamento da
administracién xeral do sector publico autondémico, tal e como se recolle no Decreto
50/2012, do 12 de xaneiro, polo que se crea a Axencia Galega de Innovacion e se

aproban 0s seus estatutos.

A Axencia Galega de Innovacién atopase adscrita a Conselleria de Educacion,
Ciencia, Universidades e Formacion Profesional, tal como se recolle no Decreto
138/2024, do 20 de maio, polo que se fixa a estrutura orgdnica da Conselleria de
Educacién, Ciencia, Universidades e Formacion Profesional e conta con
personalidade xuridica propia diferenciada respecto da Administracion xeral da
Comunidade Auténoma de Galicia, patrimonio e tesoureria propios e autonomia de

xestidn nos termos que precisen as leis.

Os estatutos da Axencia Galega de Innovacion atribuenlle @ mesma, entre outras
funciéns: a ordenacion, planificacion, coordinacion, execuciéon e seguimento das
competencias en materia de fomento da investigacién que ten atribuidas a
Comunidade Auténoma de Galicia en virtude do establecido no artigo 27.19 do

Estatuto de Autonomia de Galicia.

SEGUNDO.- O CSIC é a maior institucién publica dedicada & investigacion en Espaiia

e a terceira de Europa. De conformidade co artigo 47 da Lei 14/2011, de 1 de xufio, da
ciencia, a tecnoloxia e a innovacién (“Lei da ciencia”), é un organismo publico de
investigacion (opi) da administracion xeral do Estado adscrito ao Ministerio de
Ciencia, Innovacién e Universidades a través da Secretaria General de Investigacion.

O seu obxectivo fundamental é desenvolver e promover a investigacion en beneficio

do progreso cientifico e tecnoldxico, para o que estd aberto a colaboraciéon con

entidades espafolas e estranxeiras.

O CSIC estad constituido como axencia estatal e, en dita condicién, réxese polo
establecido nos artigos 108 bis a 108 sexies (introducidos pola Lei de orzamentos
xerais do Estado para 2021) da Lei 40/2015, de 1 de outubro, de réxime xuridico do
sector publico e polas disposiciéns do seu Estatuto, aprobado polo Real Decreto
1730/2007, de 21 de decembro.

Segundo o artigo 4 do seu Estatuto, ten como misién o fomento, coordinacion,
desenvolvemento e difusién da investigacién cientifica e tecnoldxica, de caracter
pluridisciplinar, co fin de contribuir ao avance do cofiecemento e ao
desenvolvemento econémico, social e cultural, asi como & formacién do persoal e ao

asesoramento de entidades publicas e privadas nesta materia.

TERCEIRO.- Os programas de financiamento xestionados polo Consello Europeo de
Investigacion (en diante ERC do seu nome en inglés, European Research Council)
apoian ao mellor persoal investigador de calquera nacionalidade que desexe realizar
investigacion na fronteira do cofiecemento en calquera entidade ou organismo de
investigacion dos 27 Estados Membros da Unidon Europea ou os seus paises

asociados. A tal fin os ERC contan, entre outras, cos seguintes tipos de axudas:

« ERC Starting Grants (StG): apoio ao persoal investigador, con entre dous e
sete anos de experiencia tras finalizar o seu doutoramento, na creacién do

seu propio equipo de investigacién independente.

« ERC Consolidator Grants (CoG): apoio ao persoal investigador, con entre

sete e doce anos de experiencia tras finalizar o seu doutoramento, que

estean consolidando o seu propio equipo de investigacion independente.

+ ERC Advanced Grant (AdG): apoio ao persoal investigador excelente con
polo menos dez anos de experiencia e que lideren proxectos excelentes e

altamente innovadores nos seus respectivos campos de investigacion.

+ ERC Synergy Grant (SyG): apoio a equipos de entre dous e catro
investigadores principais que presenten capacidades complementarias na
resolucion de grandes retos cientificos, imposibles de abordar a través de

proxectos de liderado individual.

Na actualidade, en Galicia, as universidades publicas e o CSIC, son os principais
organismos de investigacién que contan con investigadores que obtiveron algunha

das axudas do ERC.

CUARTO.- Que a Xunta de Galicia, a través da Axencia Galega de Innovacién e da
Secretaria Xeral de Universidades, estd a desenvolver o Programa Oportunius. Este
programa €é unha oportunidade para xerar, reter, atraer e retornar talento
investigador de excelencia. O obxectivo do programa é pofier a disposicion do
persoal investigador un marco laboral e recursos para o correcto desenvolvemento

da sua carreira investigadora.
O Programa Oportunius contempla tres lifias fundamentais de actuacién:

a) Atraccién da excelencia: xeracion, retencidn, atraccion e retorno do persoal

investigador excelente (gafiadores dunha axuda do ERC) mediante:

a.1) A contratacién por parte da Axencia Galega de Innovacién do persoal

investigador beneficiario dunha axuda do ERC.

a.2) A dotacién de recursos complementarios aos beneficiarios de axudas dos
programas do ERC para que poidan crear ou consolidar o seu equipo ou

programa de investigacion en Galicia.

b) Apoio & excelencia: impulsando a actividade e o desenvolvemento daquel
persoal investigador cunha traxectoria consolidada que superase a primeira
fase no proceso de avaliacion das axudas do programa do ERC e que non
recibise financiamento. Dotarase ao devandito persoal investigador con
recursos econémicos e asesoramento co fin de impulsar a sua actividade
investigadora e potenciar a consecucién de resultados de impacto para a

participacion en convocatorias futuras do ERC.

c) Fomento da excelencia: estimulando a participacién nos programas do ERC
daquelas persoas investigadoras que mostren un alto potencial e unha
carreira investigadora prometedora, co consecuente efecto tractor de fondos
europeos que poderia supofier para Galicia. Ofrecerase &s mesmas formacion
e asesoramento para a preparacion de propostas ao ERC co obxectivo de

incrementar as posibilidades de obtencion dunha axuda desta natureza.

QUINTO.- En execucion da actuacién a.2) do Programa Oportunius, antes citada, a
Conselleria de Educacion, Ciencia, Universidades e Formacion Profesional a través da
Secretaria Xeral de Universidades, desde o ano 2014 ven apoiando ao persoal
investigador beneficiario dunha axuda do ERC contribuindo con achegas econémicas
para que poidan crear ou consolidar o seu equipo ou programa de investigacion en

Galicia.

A Axencia Galega de Innovacion e a Secretaria Xeral de Universidades en execucidn
da actuacidn a): Atraccion da excelencia: xeracion, retencion, atraccion e retorno do
persoal investigador excelente (gafiadores dunha axuda do ERC), obxecto deste
convenio, queren recofiecer o labor do persoal investigador que, cumprindo coas
condicions do programa, desenvolve a sua actividade no ambito do Sistema

Universitario de Galicia e dos centros do CSIC en Galicia.

Neste sentido e con cardcter anual desde 2015, a Axencia Galega de Innovacion, a
conselleria competente en materia de Ciencia e Innovacion, as universidades do
Sistema Universitario de Galicia e o CSIC estan asinando convenios de colaboracion

para fomentar a actividade investigadora do persoal investigador gafiador nas

convocatorias de axudas do ERC no marco dos Programas Horizon 2020 e Horizon

Europe.

SEXTO.- O ERC concedeulle unha axuda a un investigador da Misién Bioldxica de
Galicia (MBG), instituto de investigacién do CSIC, na modalidade Consolidator Grant
(CoG) nun proxecto liderado polo investigador principal Carlos Pérez Carmona. O
proxecto leva por titulo PLECTRUM: Forecasting Global Change Impacts On
Ecosystems Using a Unified Plant Functional Spectrum (Grant no. 1011261717). Dito
proxecto finaliza o 31 de maio de 2029, polo que necesita apoio durante toda a sua

vixencia.

O Programa Oportunius pon a disposicion do persoal investigador beneficiario dunha
axuda ERC un paquete de incentivos para optimizar o desenvolvemento do seu
proxecto cientifico e da sua carreira investigadora, entre os que estan as axudas
PRO-ERC, isto é, recursos econdémicos complementarios ao financiamento ERC
durante a vixencia do proxecto. Neste caso concreto a axuda CoG ten unha duracion
de 5 anos. A axuda que, a través deste convenio, outorga a Axencia Galega de
Innovacién comeza na data de incorporacién do investigador & MBG, isto é, o 1 de

setembro de 2025, ata a data de finalizacién do proxecto.

SETIMO.- Polo anteriormente exposto, a Axencia Galega de Innovacién e o CSIC
coinciden en destacar a necesidade de fomentar acciéons que incentiven a
permanencia do denominado investigador principal (pola stia excelencia acreditada
por participar no programa ERC) e, mais concretamente, estiman necesario o
respaldo a creacidon ou consolidacién do seu propio equipo ou programa de

investigacion.

OITAVO.- De acordo co establecido no artigo 36 do Decreto 11/2009, do 8 de
xaneiro, polo que se aproba o regulamento da Lei 9/2007, do 13 de xufio, de
subvenciéns de Galicia, este convenio ten un interese publico, xa que ao contribuir a

sufragar gastos asociados a proxectos de investigacion punteira e de reforzar a

excelencia cientifica, asi como a creacién e consolidaciéon dun equipo investigador no
marco dos programas do ERC, estase a potenciar unhas carreiras profesionais
independentes, reforzando a excelencia, o dinamismo e a creatividade da
investigacion, superando o problema estrutural que supdn o desperdicio do talento
investigador e o atraso da aparicion da préxima xeracidn de persoal director de

investigacions independentes.

As universidades do Sistema Universitario de Galicia e os centros do CSIC en Galicia
beneficiarios dun proxecto ERC, son os unicos con subvencidons vixentes do ERC. Por
iso non é necesario promover a concorrencia competitiva da subvencion. Hai que ter
en conta que é un dos programas da Union Europea nos que tanto o proxecto coma
o curriculo do investigador principal pasan un rigoroso proceso de avaliacion, onde o

Unico criterio é a excelencia.

NOVENO.- A Estratexia de Especializacion Intelixente (RIS3) de Galicia 2021-2027,
aprobada por acordo do Consello da Xunta de Galicia do 8 de abril de 2022, define o
marco das politicas de investigacion e innovacién na Comunidade Auténoma para
este periodo. Como instrumento de planificacion operativa para a suUa
implementacion entre 2025 e 2027, o Consello da Xunta aprobou o 3 de febreiro de

2025 o Plan galego de investigacién e innovacion 2025-2027.

O presente convenio enmarcase na RIS3 de Galicia 2021-2027, alifidandose cos tres
retos e coas tres prioridades. Asi mesmo, contrible ao obxectivo estratéxico 4,
integrandose polo tanto no programa Persoas e talento da RIS3 e no programa

Talento do Plan galego de investigacién e innovacion 2025-2027.

Por conseguinte, as partes abaixo asinantes acordan subscribir o presente

convenio que se rexera polas seguintes

PRIMEIRA.- Obxecto

O obxecto deste convenio é instrumentar unha subvencion da Axencia Galega de
Innovacién ao CSIC (MBG) en orde a dotar dunha axuda complementaria ao
investigador principal beneficiario do programa ERC CoG co obxectivo de que poida
consolidar o seu propio equipo ou programa de investigacion durante a vixencia do
proxecto gafiador dunha axuda Consolidator Grant que finaliza o 31 de maio de
2029.

SEGUNDA.- Condicions para a percepcion da subvencion

A subvencion ird destinada a financiar actividades do investigador principal que,
sendo beneficiario dunha axuda CoG mantefia, como requisito imprescindible, a
vinculacion laboral coa Mision Bioldxica de Galicia (MBG) do Consejo Superior de

Investigaciones Cientificas (CSIC).

Poderanse financiar custos directamente vinculados a proxectos do programa ERC.
Concretamente, o CSIC podera destinar o importe da axuda a calquera dos seguintes

conceptos (sempre vinculados a actividades relacionadas co investigador principal):

. Custo da contratacién do persoal investigador ou auxiliar para o equipo de
investigacion. Incliese o custo do persoal dedicado especificamente &s
funcions de xestion do grupo. En todo caso, a subscricidn do presente
convenio non supon relacién laboral contractual ou de calquera outro tipo
entre a Axencia Galega de Innovacién e as/os profesionais que desenvolvan
as actividades subvencionadas, de tal maneira que non se podera esixir
responsabilidade algunha polos feitos ou actos acontecidos no

desenvolvemento da actividade.

. Pequenos equipamentos, material funxible e custos de mantemento

derivados de materiais, subministracions, instrumental e similares.
« Material bibliografico e adhesidon a sociedades cientificas.

« Formacién do persoal do equipo relacionado coa actividade do proxecto.

« Desprazamentos vinculados coa actividade do proxecto.
« Persoal investigador visitante.

« Organizacién de actividades de difusién, reuniéns cientificas e/ou presenza

nos medios de comunicacion.

« Outros gastos directamente relacionados co proxecto: realizacion de
andlises de mostras, probas de laboratorio e outros estudos ou informes
técnicos, ferramentas de xestion do coflecemento e da informacion,
aplicacions informaticas, bases de datos, traducién de publicacidns e textos
a linguas estranxeiras, custos de APC, custos de publicaciéns Open Access,

etc

« Subcontratacions. Asesoramento e apoio técnico en I+D+i, como

consultoria técnica e de xestion, servizos técnicos, etc.

« Custos indirectos, entendidos como gastos xerais asignados ao proxecto,
pero que pola sta natureza non poidan imputarse de forma directa. Os
custos indirectos imputanse segundo unha porcentaxe fixa do vinte por

cento (20%) sobre os gastos directos do proxecto.

TERCEIRA.- Contia econémica para o desenvolvemento do proxecto

A Axencia Galega de Innovacion contribuird ao cumprimento dos obxectivos do
presente convenio mediante unha subvencion con cargo a aplicacion orzamentaria
07.A2.561A.703.0 (codigo de proxecto 2016.00014) dos orzamentos xerais da Xunta
de Galicia para os exercicios 2025, 2026, 2027, 2028 e 2029 por un importe total de
douscentos corenta e tres mil setecentos cincuenta euros (243.750,00 €), que lle

seran aboados ao CSIC.

Tendo en conta a natureza complexa das actividades do convenio e a dimensién e
caracter estimativo do orzamento, aceptaranse modificaciéns na distribucién do
gasto entre os diferentes conceptos subvencionables que non supofian minoraciéns
en ningun destes conceptos superiores ao 20% da prevision inicial. Estas

minoraciéns incrementaran as dotacidons dos outros conceptos subvencionables.



CONSELLERIA DE EDUCACION,
XUNTA CIENCIA, UNIVERSIDADES E ‘ s l‘ :
B DE GALICIA | FORMACION PROFESIONAL Ml -

As anualidades estdan recollidas na taboa que sigue:

Aplicacion Cédigo de | Eli- Anualidades
orzamentaria | Troxecto | xi- 2025 2026 2027 2028 2029
ble
07.A2.561A.703.0|2016.00014 | Non | 21 666,67 € |65.000,00 €|65.000,00 €| 65.000,00 €| 27.083,33 €
TOTAL 243.750,00 €

A axuda é compatible con outras concedidas para a mesma finalidade; pero, en
ningun caso, o importe da subvencién achegada pola Axencia Galega de Innovacién
poderd ser de tal contia que, illada ou en concorrencia con outras subvencidns,
supere o custo da actividade subvencionada, tal e como se establece no artigo 17.3
da Lei 9/2007 do 13 de xufio, de subvencidons de Galicia. De ser o caso, deberd
reintegrarse o financiamento publico polo importe que supere o custo total e real
da actividade, segundo o establecido no artigo 21.2 do Regulamento da Lei 9/2007,
do 8 de xaneiro, de subvencidns de Galicia, aprobado polo Decreto 11/2009, do 13 de
xufio (DOG num. 20, do 29 de xaneiro).

CUARTA.- Xustificacion da subvencion

Conforme ao estipulado nos artigos 60 e 62 do Decreto 11/2009, de 8 de xaneiro,
polo que se aproba o Regulamento da Lei 9/2007, do 13 de xuiio, de subvencidns de
Galicia, o importe da subvencion da Axencia Galega de Innovacidon estipulada neste
convenio sera aboada ao CSIC, previa xustificacion dos gastos realizados e pagos

pola totalidade do gasto, conforme ao sinalado a continuacién:

ANO 2025 ANO 2026 ANO 2027 2028 2029
Achega da Axencia
Galega de Innovacion 21.666,67 € 65.000,00 € | 65.000,00 € | 65.000,00€ | 27.083,33€
Periodo realizacién Do 1/09/2025 | Do 01/01/2026 | Do 01/12/2026 | Do 01/12/2027 Do 01/12/2028
gastos e pagamentos| ao 31/12/2025 | ao 30/11/2026 | ao 30/11/2027 | ao 30/11/2028 |ao 31/05/2029
Data limite
presentacién
documentacion 31/03/2026 10/12/2026 10/12/2027 10/12/2028 10/06/2029
xustificativa

10

Por resolucidn motivada da Axencia Galega de Innovacién, previa solicitude
debidamente xustificada, efectuarase un anticipo do 100% da subvencion concedida
para a anualidade 2025, de acordo co artigo 63 do Decreto 11/2009, de 8 de xaneiro,
polo que se aproba o regulamento da Lei 9/2007, de 13 de xufio, de subvencions de
Galicia. Deste xeito, o pago da anualidade 2025 efectuarase s6 mediante o indicado

anticipo.

A concesién do anticipo quedara condicionada ao cumprimento, por parte do
beneficiario, dos requisitos establecidos no artigo 31 da Lei 9/2007, sen superar
nunca o importe de dita anualidade. Se a xustificacion que o CSIC presente da
anualidade 2025 é inferior ao anticipo, minorarase en dito importe a anualidade
2026.

A suma dos pagamentos parciais, & conta e anticipados podera superar o 80% da
axuda concedida en base a autorizacion polo Consello da Xunta de Galicia, e non
excedera a anualidade prevista en cada exercicio orzamentario conforme ao
disposto no artigo 62 do Decreto 11/2009, do 8 de xaneiro, polo que se aproba o

Regulamento da Lei 9/2007, do 13 de xuiio, de subvencidons de Galicia.

A realizacion dos pagamentos parciais anticipados e & conta esta exenta da
constitucion de garantias de acordo co artigo 65.4 do Decreto 11/2009, do 8 de
xaneiro, polo que se aproba o Regulamento da Lei 9/2007, do 13 de xufio, de

subvencidns de Galicia.

A xustificacién da subvencién por parte do beneficiario realizarase mediante a
presentacion da seguinte documentacidn, de acordo co disposto no artigo 48 do
Decreto 11/2009 de 8 de xaneiro, polo que se aproba o Regulamento da Lei 9/2007

de 13 de xuiio, de subvencions de Galicia:
a) Unha certificacion dos gastos acompaiiada de:

* Unha relacion clasificada dos gastos e investimentos das actividades
obxecto do convenio, coa identificacion dos conceptos subvencionables,
dos provedores e das facturas ou documentos de valor probatorio
equivalente con validez no trafico xuridico mercantil ou eficacia

administrativa, os importes, datas de emision e de pagamento.

1"

» Certificacién dos gastos de persoal imputados no convenio expedido pola
persoa responsable de recursos humanos, que consistira nunha relacién
detallada por mes do persoal dedicado & execuciéon das actividades do
convenio, especificando que as ditas persoas estan a traballar dentro do
programa, e que deberd incluir os seguintes datos: DNI, nome, apelidos,
posto de traballo, custo salarial bruto mensual imputado ao convenio,
data de pagamento e, se é o caso, importe da Seguridade Social a cargo
do centro de investigacion e a data de pago. Nos documentos
correspondentes a cotas liquidables con posterioridade & data de
xustificacion, o importe podera xustificarse no exercicio seguinte. Tamén

hai que engadir unha copia dos contratos de traballo.

* Tres ofertas de diferentes provedores cando o importe do gasto
subvencionable, no caso de adquisicidon de bens de equipo e contratacion
de servizos ou subministracidns e materiais, supere o0s importes
establecidos para o contrato menor no conxunto do proxecto co mesmo
provedor. Cando, polas especiais caracteristicas dos gastos, non exista un
numero suficiente de entidades que os presten ou subministren, deberd
presentarse xustificaciéon de tal circunstancia. Se a eleccidn entre as
ofertas presentadas non recaeu na proposta econdémica mais vantaxosa,
debera entregarse unha memoria xustificativa. Non obstante, no caso de
que as entidades beneficiarias rednan os requisitos establecidos na Lei
9/2017, de 8 de novembro, de contratos do sector publico, para ter a
consideracion de poder adxudicador deberan someterse a disciplina de

contratacién publica nos termos previstos no citado texto legal.

» Carta de pagamento de reintegro no caso de remanentes non aplicados,
asi como os xuros derivados dos mesmos, de acordo co establecido no

artigo 48.2. g) do Decreto 11/2009, do 8 de xaneiro.

b) Unha memoria explicativa das actividades desenvolvidas con cargo aos

fondos recibidos, asinada pola persoa investigadora.

c) Declaracién complementaria das axudas solicitadas, tanto as aprobadas ou

concedidas como as pendentes de resolucion, para a mesma finalidade, das

distintas administracions publicas competentes ou dos seus organismos ou

sociedades. De ser o caso, debera achegarse unha copia simple da resolucién

de concesion destas outras axudas.

d) Certificados acreditativos de estar ao corrente nas slas obrigas tributarias e
coa Seguridade Social e de non ter pendente de pagamento ningunha débeda,
por ningun concepto, coa Administracion publica da Comunidade Auténoma.
Estes certificados poderan ser substituidos pola declaracién responsable da
entidade beneficiaria de estar ao corrente no cumprimento das obrigas
tributarias ou coa Seguridade Social e de non ter pendente de pagamento
ningunha outra débeda coa Administracion publica da Comunidade
Auténoma de acordo co establecido no artigo 11 do Regulamento da Lei

9/2007, de 13 de xuiio, de subvencidns de Galicia.

QUINTA.- Comision de seguimento

Para garantir o cumprimento do estipulado, crearase unha comisién paritaria de
seguimento da execucién do convenio, que se reunira a instancia dunha das partes.

Esta comision estara constituida da seguinte forma:

+ Pola Axencia Galega de Innovacién, dous representantes, un deles actuara
como presidente/a e outro/a como secretario/a, designados para a tal efecto

pola Axencia Galega de Innovacion.

+ Polo CSIC, a persoa titular da Delegacidn Institucional do CSIC en Galicia, ou
persoa en quen delegue e a persoa titular da Direccién da MBG, ou persoa en

quen delegue.

Esta comisidon actuard como o6rgano de vixilancia, seguimento e control do
establecido neste convenio, promovendo propostas de soluciéns aos posibles
conflitos. Non obstante, a Axencia Galega de Innovacion ostentara as prerrogativas
de interpretacion, modificacion, resolucién e nulidade propias dos negocios xuridicos
administrativos de acordo coa Lei de contratos do sector publico. En todo caso,
aquelas cuestions que se presenten en relacidn coa concesion, cumprimento,

xustificacion e pagamento, asi como co reintegro e determinacién das posibles

responsabilidades relacionadas coa subvenciéon concedida, serdan resoltas pola

Axencia Galega de Innovacién.
A Comisidn reunirase cantas veces sexa solicitada por algun dos seus membros.

Esta Comision rexerase en canto a sua constitucién, funcionamento e adopcion de
acordos pola normativa vixente en materia de dérganos colexiados regulada na
seccion 32 do capitulo primeiro do Titulo | da Lei 16/2010, do 17 de decembro, de
organizacion e funcionamento da administracién xeral e do sector publico

autondmico de Galicia.

SEXTA.- Compromisos que debe cumprir o CSIC

Sen prexuizo das demais obrigas establecidas no artigo 11 da Lei 9/2007, do 13 de
xuiio, de subvencions de Galicia, asi como naquelas outras especificas sinaladas

neste convenio, o CSIC, ao amparo deste convenio, estd obrigado a:
a) Presentar antes da sinatura do convenio:

- Declaracién que acredite estar ao dia nas suas obrigas tributarias e coa
Seguridade Social e non ter pendente de pagamento ningunha outra
débeda coa Administracion publica da Comunidade Autdénoma, en

cumprimento do artigo 31.7 da Lei 9/2007 de subvencions de Galicia.

- Declaraciéon responsable de non estar incurso en ningunha das
prohibicidns para a obtencién de subvenciéns contempladas no artigo 10
da Lei 9/2007, do 13 de xuiio, de subvencions de Galicia.

b) Facilitar toda a informacion requirida pola Intervencion Xeral da Comunidade
Autdnoma, o Tribunal de Contas e o Consello de Contas, no exercicio das
stas respectivas funcidns de fiscalizacion e control do destino das axudas
concedidas e posibilitar a inspeccion e control dos 6rganos da Axencia
Galega de Innovacién co fin de supervisar o cumprimento das actividades do

convenio.

14



B XUNTA
84 DE GALICIA

CONSELLERIA DE EDUCACION,

CIENCIA, UNIVERSIDADES E

FORMACION PROFESIONAL Loy A Al B
c) Comunicarlle & Axencia Galega de Innovacién a concesién de calquera outra

subvenciéon concedida para a mesma finalidade tan pronto como tefia

cofecemento.

d) No caso de cesion de datos, cumprir coas esixencias da Lei organica 3/2018,
do 5 de decembro, de proteccion de datos de caracter persoal e garantia dos
dereitos dixitais, adoptando tanto as medidas de seguridade técnicas como

organizativas.

e) Dar publicidade ao cardcter publico do financiamento e da actividade obxecto
do convenio, facendo referencia expresa nas publicacions de todo tipo,
relatorios, actividades de difusion de resultados e calquera outra actuacion
relacionada coa actividade de I+D+i na que estea implicado o investigador

principal.
f) Mencionar no curriculum vitae a participacion no Programa Oportunius.

g) Colaborar nas actividades de difusiéon e formaciéon do Programa Oportunius

(obradoiros, xornadas, etc).

h) Facilitar 3 Axencia Galega de Innovacion cantos datos resulten necesarios
para a avaliacién da RIS3 Galicia ou doutros instrumentos relacionados coa
medicién da 1+D+i, entre outros, as enquisas do INE relacionadas. Tendo en
conta que a localizacién do proxecto ten que ser Galicia, os datos asignados
aos citados instrumentos de avaliacion deberan estar consignados &

Comunidade Autonoma de Galicia.

SETIMA.- Publicidade

As entidades beneficiarias do presente convenio consenten expresamente o
tratamento necesario dos datos relevantes do mesmo e a sua publicacion na paxina
web da Axencia Galega de Innovacién e no Diario Oficial de Galicia, coas excepcions

previstas no artigo 15.2. d) da Lei 9/2007, do 13 de xuiio, de subvencidns de Galicia.

Do mesmo xeito, de acordo co establecido na disposicién adicional do Decreto
132/2006, do 27 de xullo de creacion dos rexistros de axudas, subvencidns,

convenios e de sancions da Xunta de Galicia, a entidade beneficiaria consente

expresamente a inclusion e publicidade dos datos relevantes referidos no devandito

rexistro.

En cumprimento do disposto no artigo 20 da Lei 38/2003, do 17 de novembro, xeral
de subvencions, a informacion relativa ao convenio requirida no ordinal oitavo do

devandito artigo sera comunicada 4 Base de Datos Nacional de Subvenciéns (BDNS).

OITAVA- Proteccion de datos persoais

Os datos persoais recadados neste procedemento seran tratados na sua condicién
de responsable pola Xunta de Galicia (Axencia Galega de Innovacién) coa finalidade
de levar a cabo a tramitacion administrativa que se derive da xestion deste

procedemento e a actualizacion da informacién e contidos do Cartafol cidadan.

O tratamento dos datos baséase no cumprimento dunha misién de interese publico
ou no exercicio de poderes publicos, conforme & normativa recollida na ficha do
procedemento incluida na Guia de procedementos e servizos, no propio formulario

anexo e nas referencias recollidas en https://www.xunta.gal/informacion-xeral-

proteccion-datos. Con todo, determinados tratamentos poderan fundamentarse no

consentimento das persoas interesadas, reflectindose esta circunstancia no
devandito formulario. Os datos serdn comunicados ds administraciéns publicas no
exercicio das suUas competencias, cando sexa necesario para a tramitacion e
resoluciéon dos seus procedementos ou para que os cidadans poidan acceder de

forma integral @ informacion relativa a unha materia.

Co fin de darlle a publicidade esixida ao procedemento, os datos identificativos das
persoas interesadas seran publicados conforme ao descrito na presente norma
reguladora a través dos distintos medios de comunicacién institucionais dos que
dispén a Xunta de Galicia como diarios oficiais, paxinas web ou taboleiros de

anuncios.

As persoas interesadas poderan acceder, rectificar e suprimir os seus datos, asi
como exercitar outros dereitos ou retirar o seu consentimento, a través da sede
electrénica da Xunta de Galicia ou presencialmente nos lugares e rexistros

establecidos na normativa reguladora do procedemento administrativo comdun,

16


https://www.xunta.gal/informacion-xeral-proteccion-datos
https://www.xunta.gal/informacion-xeral-proteccion-datos

s CONSELLERIA DE EDUCACION,
XUNTA CIENCIA, UNIVERSIDADES E ( s l ‘ :
B DE GALICIA | FoRMACION PROFESIONAL A R Nt

WCOASLD SLPTOR O |

segundo se explicita na informacion adicional recollida en

https://www.xunta.gal/exercicio-de-dereitos.

NOVENA.- Control

A Axencia Galega de Innovacion poderd realizar as actividades de inspecciéon que

considere oportunas para controlar o cumprimento da subvencion.

En todo caso, as subvencions estaran sometidas a funcion interventora e de control
financeiro exercido pola Intervencién Xeral da Comunidade Auténoma, nos termos
que establece o titulo Il da Lei 9/2007, do 13 de xufio de subvencions de Galicia. Asi
mesmo, estara sometida as actuacidns de comprobacion previstas na lexislacion do

Tribunal de Contas e do Consello de Contas.

DECIMA.- Alteracién das actuaciéns

Tendo en conta a natureza complexa das actividades do convenio e a dimensién e
caracter estimativo do orzamento, aceptaranse modificaciéns na distribucién do
gasto entre os diferentes conceptos subvencionables que non supofian minoraciéns
en ningun destes conceptos superiores ao 20% da prevision inicial. Estas

minoraciéns incrementaran as dotacidéns dos outros conceptos subvencionables

A peticién do Consejo Superior de Investigaciones Cientificas, M.P. (CSIC) e previo
informe favorable da Comisidn de Seguimento prevista no convenio, a Axencia
Galega de Innovacion poderd autorizar variacidns superiores ao vinte por cento
(20%) entre os importes asignados a cada un dos conceptos subvencionables
recollidos no orzamento do convenio (ANEXO), a condicion de que estas variacions
non supofan un incremento do importe da subvencién prevista para cada

anualidade nin da subvencion total.

Toda alteracion nas acciéns para realizar, excepto as sinaladas no paragrafo
anterior, deberan ser obxecto de autorizacidon por parte da Axencia Galega de

Innovacién e formalizarse mediante a correspondente adenda ao presente convenio,

conforme ao artigo 35 do Decreto 11/2009, do 8 de xaneiro, polo que se aproba o

regulamento da lei 9/2007, do 13 de xufio, de subvenciéns de Galicia.

En aplicacién do disposto no artigo 31.4 da Lei 14/2013, do 26 de decembro, de
racionalizacion do sector publico autonémico, o convenio podera ser modificado coa
finalidade de lograr os obxectivos de estabilidade orzamentaria e sustentabilidade
financeira da Comunidade Auténoma de Galicia. Ditas modificacions teran por
obxecto a reduciéon do volume das obrigacidns ou a ampliacién do seu prazo de

execucion.
UNDECIMA.- Inexistencia de relacién laboral

A subscricion do presente convenio non leva consigo relacion laboral, contractual ou
de calquera outro tipo entre os/as profesionais que vaian desenvolver as actuacions
obxecto deste convenio, a Axencia Galega de Innovacién e a Conselleria de
Educacion, Ciencia, Universidades e Formacion Profesional, de maneira que non se
lle podera esixir a esta Axencia responsabilidade algunha, nin directa nin

subsidiariamente, polos actos ou feitos acaecidos no desenvolvemento do mesmao.

DUODECIMA.- Resolucién

Serdn causas de resoluciéon anticipada do presente convenio procedendo ao
reintegro, total ou parcial, da axuda percibida e dos intereses de demora
correspondentes desde o momento do pago da subvencién ata a data na que se
acorde a orixe do reintegro, as determinadas no artigo 33 da Lei 9/2007, do 13 de

xufo, de subvenciéns de Galicia.
En especial, son causas de resolucion do presente convenio as seguintes:

+ A desviacion dos fondos outorgados para outra finalidade distinta da

sinalada neste convenio.
+ O incumprimento do deber da xustificacién do investimento realizado.
+ Oincumprimento de calquera outra das clausulas establecidas no convenio.

« O transcurso do tempo estipulado sen que se desenvolva o mesmo.

18



B XUNTA
84 DE GALICIA

CONSELLERIA DE EDUCACION,
CIENCIA, UNIVERSIDADES E
FORMACION PROFESIONAL 2

« O mutuo acordo das partes.

En caso de incumprimento, calquera das partes poderd notificar a parte
incumpridora un requirimento para que cumpra nun determinado prazo coas obrigas
ou compromisos que se consideran incumpridos. Este requirimento sera comunicado
a Comisién de Seguimento regulada na cldusula quinta. Se transcorrido o prazo
indicado no requirimento persistira o incumprimento, a parte que o dirixiu notificara

as outras a concorrencia da causa de resolucion e entenderase resolto o convenio.

DECIMO TERCEIRA.- Natureza e resolucion de conflitos

De conformidade co artigo 48, apartado 7, da Lei 40/2015, do 1 de outubro, de
réxime xuridico do sector publico (LRJSP), o presente convenio, dado o seu caracter
instrumental de subvencién, rexerase polo previsto na Lei 38/2003, do 17 de
novembro, xeral de subvenciéns e na Lei 9/2007, do 13 de xufio, de subvencions de
Galicia e no seu Regulamento aprobado no Decreto 11/2009, do 8 de xaneiro, e
demais normas de dereito administrativo. Supletoriamente, rexerase polo previsto

na Lei 40/2015, do 1 de outubro, de réxime xuridico do sector publico.

De acordo co disposto no artigo 2.1.1 da Comunicacién da Comisién sobre o Marco de
Axudas Estatais de Investigacion e Desenvolvemento e Innovacién (2022/C 414/01),
non se aplicard o disposto no artigo 107.1 do Tratado de Funcionamento da Unién
Europea as axudas previstas neste convenio, xa que se outorgan a organismos de

investigacion para actividades non econédmicas.

En aplicacion do anterior, as axudas contempladas neste convenio non teran a

consideracion de axudas de Estado.

De acordo co disposto no pardgrafo 21 do artigo 2.1.1 do Marco Comunitario, cando o
organismo de investigacion ou a infraestrutura de investigacién se utilice case
exclusivamente para unha actividade non econdmica, poderan quedar excluidos na
sua totalidade do ambito de aplicacion do artigo 107.1 do Tratado de Funcionamento
da Unién Europea sempre que 0 seu uso econdémico sexa puramente accesorio, é
dicir, corresponda a unha actividade que estea relacionada directamente co seu

funcionamento ou sexa necesaria para o funcionamento do organismo de

investigacion ou a infraestrutura de investigacidon ou estea estritamente vinculado

ao seu principal uso non econdémico e tefia un alcance limitado.

A Axencia Galega de Innovacioén ostentara as potestades especificas derivadas da
relacion xuridica subvencionadora. Os actos ditados no exercicio das devanditas
potestades, asi como as cuestions litixiosas que poidan xurdir na interpretacién e
execucion deste convenio que non se solventen a través da Comision de Seguimento
regulada na clausula quinta, seran de cofiecemento e competencia da Orde
Xurisdicional Contenciosa Administrativa, de conformidade coa Lei 29/1998, do 13 de

xullo, reguladora da Xurisdicion Contencioso-Administrativa.

DECIMO CUARTA. -Vixencia

O presente convenio entrard en vigor coa firma dixital da ultima persoa asinante,
sen prexuizo de que se poidan atender actuacions realizadas desde o 1 de setembro
de 2025 e terd vixencia ata o 31 de setembro de 2029. A data limite para atender as

actuacions subvencionables é o 31 de maio de 2029.

DECIMO QUINTA.-Extincién do convenio

Non obstante o establecido no apartado anterior, o presente convenio podera
extinguirse por acordo mutuo e voluntario das partes, por renuncia dalgunha ou por
denuncia deste por incumprimento dalgunha delas, o que se comunicara

fidedignamente, previa audiencia e con, polo menos, un mes de antelacion.

Asi mesmo, o convenio extinguirase polas causas previstas no artigo 51 da Lei

40/2015, do 1 de outubro, de réxime xuridico do sector publico.

En calquera destes supostos, procederase a revogacion das axudas, asi como a
devolucion total ou parcial das cantidades percibidas e & exixencia de xuros de
demora nos supostos previstos no artigo 33 da Lei 9/2007, do 13 de xufio, de

subvencidns de Galicia.

Lido por todas as partes e en proba de conformidade, asinan electronicamente o
presente convenio nos lugares indicados na cabeceira do presente documento,

constando como data de subscricion a da ultima sinatura realizada.

Pola  Axencia Galega del Pola Agencia Estatal Consejo Superior de

Innovacion Investigaciones Cientificas, M.P.

Roman Rodriguez Gonzalez Carlos Closa Montero
Conselleiro de Educacidn, Vicepresidente de Organizacion y Relaciones
Ciencia, Universidades € Institucionales

Formacion Profesional

ANEXO
Investigador principal Carlos Pérez Carmona
Orzamento| Orzamento Orzamento Orzamento | Orzamento
previsto(€) | previsto(€) | previsto (€) previsto (€) | previsto (€)
2025 2026 2027 2028 2029
1. Custos de
0,00 46.000,00 46.000,00 46.000,00 19.583,33
persoal
2. Equipamento e
material
instrumental de 15.000,00 5.000,00 5.000,00 5.000,00 0,00
nova adquisicién
3.
Subcontratacions 0,00 0,00 0,00 0,00 0,00
4. Servizos
tecnoloxicos 0,00 0,00 0,00 0,00 0,00
externos
5. Custos de
formacién e 0,00 0,00 0,00 0,00 0,00
matricula
6. Custos de
estadias, viaxes e 3.055,56 3.166,67 3.166,67 3.166,67 2.986,11
dietas
7. Material
. 0,00 0,00 0,00 0,00 0,00
funxible
Total custos
directos 18.055,56 54.166,67 54.166,67 54.166,67 22.569,44
Custos indirectos
20% 3.611,11 10833,33 10833,33 10833,33 4.513,89
Total| 21.666,67 | 65.000,00 65.000,00 65.000,00 27.083,33

